
Harpidetza txartela
Hemendik aurrera HONDARRIBIA aldizkaria zure etxean dohainik jaso nahi baduzu, bete ezazu harpidetza txartel hau eta bidali edo eraman 
Udalatxeko Euskara Zerbitzura.

Izen-Abizenak:..........................................................................................................................................................................................................
Helbidea:................................................................................................................................................................................................................
Telefonoa:..................................................................................................................................................................................................................

Merkatu Txikia

1-Iragarkiak gehienez 20 hitzekoa beharko du izan, eta telefono edo korreo elektronikoa, derrigorrez, izango ditu barne.

2-Testua HILERO bidali beharko da, errepikatzekoa bada ere. Hilean jasotakoak bakarrik aterako dira hurrengo alean.

3-Hondarribia Aldizkariak ez du inongo erantzukizunik hartuko salmenta, erosketa edo trukeetan gertatzen diren arazoen gainean, 

eta iragarkien egiazkotasunaren erantzule bakarra, igorri duen pertsona izango da.

Bidali zuen iragarkien testua (publikatuko dena, telefono edo e-postarekin) eta honekin batera, zuen izen-abizenak, hondarribia.aldizka-

ria@gmail.com helbidera; edo bestela, postaz, Gabinete de comunicacion ZIF 2008 s.l. – Auzolan kalea, 2 20303 Irun helbidera 

(“Merkatu Txikia” gutun-azalean edo mezuaren izenburuan jarrita, beti). 

OHARRA: Hurrengo alerako iragarkien epe muga  urriaren 14a izango da.

Nola parte hartu MERKATU TXIKIAn?

Hondarribiko traineruak era ezin 
hobean amaitu du 2012. urteko TKE Liga 
eta arraunketa denboraldia.

Irailaren 16an, Portugaleten, ligako azken 
estropada jokatu zen. Aurreko bi igan-
deetan, Kaiku nagusi izan zen Kontxako 
estropadan eta Ama Guadalupekoak 

Modu ezin hobean bukatu du beraz trai-
neruak urtea, guztira Ligako sei bandera, 
Gipuzkoako Txapelketa eta bere histo-
rian lehenengo aldiz Espainiako Txape-
lketa ere irabazita.

Ongi etorri bero eta aski merezia izan 
zuten arraunlariek arrats hartan. Jakin 
da ere Mikel Orbañanosek entrenatzaile 
kargua berritu duela beste urte baterako. 
Hemendik, zorionak arraunlariei eta za-
letu guztiei. Datorren urtean izan deza-
gula aurtengoan bezainbeste garaipen!

orotara laugarren postua lortu zuen baina 
burukoetatik zertxobait atzeratuta. Nola-
baiteko “atsekabea” izan zuen zaletu askok, 
Mikel Orbañanosen mutilak egiten ari ziren 
denboraldi ederraren ondoren ilusio asko 
baitzegoen Kontxara begira.

Donostiako estropada pasa eta Ligaren 
amaieran, Hondarribiak aginte kolpea eman 
zuen eta bere nortasuna eta indarra alda-
rrikatu zituen, Portugaleten El Corte Inglés 
banderan nagusituz, Kaikuko sestaoarrei 
hiru segundu atereaz.

EL CORTE INGLÉS BANDERA IRABAZI ETA BIKAIN 
AMAITU DU DENBORALDIA TRAINERUAK

Nolabaiteko gazi-gozoa izan da Kon-
txako laugarren postua baina honen 
ondorengo garaipenak aurten irabazi-
takoaren meritua eta taldearen maila 
erakutsi ditu

IRAILAREN 16KO ONGI ETORRIA ARRAUNLARIEI X.SAGARZAZU

Aldizkari honen aurreko alean aipatu 
genuen Eusko Jaurlaritzako Portu sailak 
eman berria zuela Mariñel arrantza ontzi 
zaharra Bentara eraman eta han duela 
urte gutxira arte zegoenaren antzeko 
karroaren gainean jartzeko baimena, 
Udalak eta Sustraia elkarteak aspaldi es-
katu izan zutena lortuaz.

sokaz heldu zuten Mariñel eta pixkanaka, 
poliki-poliki, Sustraia taldeko kideek ere 
lehorretik tiraka lagunduta, karroan gora 
igo zuten Hondarribian geratzen den 
egurrezko azken arrantza ontzia.

Eginkizun delikatua izan zuten denek 
baina ondo atera zen. Amaieran, bertan 
bildu zen publiko ugariaren txaloa jaso 
zuten Mariñel igotzeko lanetan aritu zi-
ren guztiek.

Modu honetan, Hondarribiko Bentako 
inguruak duela urte gutxi arte zeukan

Itsasontziaren eramate-operazioa ia bere-
hala egin zen, aste gutxitara, zehazki, abuz-
tuaren 31ko arratsaldean.

Egun horretarako, karroa ekarri eta 
muntatua zegoen Bentako inguruan eta 
itsasontzia Kai Berritik haraino garraiatu 
ondoren, Mariñel karro gainera igotzeko 
kontu haundiko operazioa burutu zen.

Honetan laguntzen, Gurutze Gorriko ur-
pekariak aritu ziren alde batetik. Beraien 
eginkizun nagusia itsasontzia karroaren 
ondo lerrokatuta zegoela bermatzea izan 
zen. Ondoren, kamioi batetik luzatutako

LEHORRERATZE OPERAZIO IKUSGARRIAREN
ONDOREN, MARIÑEL KARRO GAINEAN DA

Matxin Artzu eta Ontziola kaleen 
arteko horman argazki zaharrak 
jarri dira, garai bateko memoria 
ekartzen dutenak, bertako obra 
egiten den arte

MARIÑEL KARRO GAINEAN NOLA JARTZEN ZUTEN IKUSTEKO JENDETZA BILDU ZEN  X. SAGARZAZU

MATXIN ARTZU ETA ONTZIOLA KALEEN ARTEAN JARRITAKO ARGAZKIAK X. S.

OPERAZIOAN, URPEKARIEZ GAIN, LEHORRETIK ERE LAGUNTZA BEHAR IZAN ZEN  XABIER SAGARZAZU

itxuraren alderdi bat bederen berres-
kuratzea lortu du. Sustraiaren eta Arma 
Plaza Fundazioaren asmoa, orain, ontzia 
berreskuratu eta txukundu ondoren, 
noizbait bisitagarria ere izatea da.

Ia aldi berean, duela egun gutxi, handik 
oso gertu, Hondarribiaren eta Portuaren 
memoria berreskuratzen duten argazki 
haundien sorta jarri da, Matxin Artzu eta 
Ontziola kaleen artean momentuz hutsik 
geratu den lursaila ixten duen horman.

Egun hauetan, jende asko geratzen da 
argazki hauen aurrean. Irudiak Udalaren 
postal bildumakoak eta Jabier Sagarzazu 
pintorearen bilduma pribatukoak dira. 
Hauetako askoz gehiago www.hondarri-
bia.org gunean daude ikusgai.

GIRO ONA, EGURALDI EDERRA ETA PARTE HARTZE 
HAUNDIA IZAN DUTE AURTENGO JAI NAGUSIEK

Errepaso txiki bat egin 
dugu, argazkietan. 

Aurtengo herriko jai nagusiak amaitu 
berri ditugu eta esan dezakegu eguraldi 
bikaina izan genuela egun guztietan eta 
giro ederra bizi izan dela Hondarribian.

Orokorrean, eta irailaren 8tik 9rako goi-
zaldean gertatutako eraso tamalgarria 
izan ezik, giro lasaian egin dira jaiak eta 
parte-hartze haundia izan da programan 
zeuden ekitaldi ia ia guztietan.

Ez da erraza hemen denak biltzea, baina 
guk, egun horietan alde batera eta bestera 
ibili ginenez, argazkietan jaietako zenbait 
ekitaldi biltzeko saiakera egin dugu.

ARGAZKIAK: Xabier Sagarzazu

JAI NAGUSIAK 2012

Horri hauetan dituzue hilaren 6ko graffit-
ti txapelketa eta kantineren karroza; hu-
rrengo egunean Itziar Mendizabalek jaso 
zuen Hondarribiko Urrezko Intsignia (eta 
bide batez, Koldo Ortegak Mendizabal 
berari eta lagunei irailaren 8an egin zien 
argazkia, hemen behean).

Buruhaundi eta erraldoiak ez dira falta 
izan jaietan, ia egunero atera baitira kalera;  
ez eta haurren danborrada ere eta nola 
ez, hilaren 10eko bazkari eta bazkalon-
dokoaren giro aparta ere jaso dugu, San 
Pedro kalean egin zen sokamuturrarekin 
batera. Ezin ahaztu ere, egun berean egin 
zen 1638ko setioan hildakoak gogoratzen 
dituen meza (eta Herriko Konpainiaren 
deskargak).

Azkenik, jaiei amaiera emateko, irailaren 
11ko Baserritarren Eguna, gure Zumardia 
urtero bere onenera ekartzen duena.

ARGAZKIAK: Xabier Sagarzazu

JAI NAGUSIAK 2012
ARGAZKIAK: Xabier Sagarzazu

JAI NAGUSIAK 2012
ARGAZKIAK: Xabier Sagarzazu

Hondarribiko Udaleko Gizarte Zerbit-
zuen arloak diru-laguntza deialdi be-
rri bat zabaldu du,  (GKE) Gobernuz 
Kanpoko Erakundeen proiektuetan bo-
londres modura lan egitera joaten diren 
gazteei zuzendutakoa.

Deialdi honen bitartez, bidaia, bisatu, 
aseguru eta ostatu eta mantenurako iza-
ten dituzten gastuetan lagundu nahi die 
Udalak kooperante gazteei.

Eskatzaileek 18 eta 35 urte arteko adina  
izan behar dute eta derrigorrez zenbait 
baldintza bete behar dituzte: Hondarri-
biko Udalarekin lankidetzan diharduen 
GKEren baten proiektuetan aritzea, 
erakunde hauekin lan harremana izan 
gabe, eta Hondarribian jaioak edo es-
kaera egin aurreko bost urteetan bertan 
erroldatuak izatea.

Baldintza guztiak www.hondarribia.org 
gunean daude eskura, informazio gehia-
go nahi duen ororentzat eta eskariak 
egiteko epea, urriaren 1era arte dago za-
balik, udaletxekoa arkupeetan kokatzen 
den BAZ bulegoaren bitartez.

Gazteak GKEen proiektuan lan egite-
ra animatu eta sentsibilizatu nahi ditu 
diru-laguntza honek. Gehienez, 1.500 
banatuko dira, kooperantearen gastuen 
proportzioaren arabera.

GAZTE KOOPERANTEENTZAT BEKA DEIALDIA
ZABALIK DAGO URRIAREN 1ERA ARTE

Garapen bidean dauden herrial-
deetan laguntzera joaten diren 
hondarribiarrei zuzenduta daude 
laguntza hauek eta gehienezko 
kopura 1.500 eurokoa izango da

ESKARIAK UDALETXEKO BAZ BULEGOAN EGIN BEHAR DIRA  X.S.

Azken urte hauetan, Portuko auzoa be-
rriz hiritartzeko lanak burutzen ari da 
Udala. Almirante Alonso eta ingurue-
tako kaleetan hasi zen obra, gero Bernat 
Etxeparera pasa zen eta azken hilabetee-
tan Matxin Artzu kalean aritu dira.

Lan hauen hirugarren fasea, Zuloaga eta 
Itsasargi kaleei dagokiena, hasi berria da. 
Ekainera arte, eta 2.9 milioi euroko au-
rrekontuarekin, euri-urak eta ur zikinak 
bereiztu eta saneamendu sarea berritze-
ko lana egingo da, azalerako urbanizazio 
guztia berritzeaz gain.

Obra honen lehenengo zatian, Hondar 
taberna eta Hermandadearen artean 
egingo da lan, Zuloaga kalean, Gabonak 
bitarte. Epe honetan, zenbait trafiko al-
daketa ezarri dira.

Matxin Artzu kaleak zentzua aldatuko du 
eta Almirante Alonsoko bizilagunek, Ama 
Lurretik sartu eta Domingo Egiatik atera 
beharko dute, batetik.

Bestetik, San Pedro kalea aste osoan 
egongo da zabalik eta Enbata taberna-
ren parean Zuloaga aldera bira egitea 
derrigorrezkoa izango da. Arrantzale 
auzoa eta ingurukoek bakarrik jarraitu 
ahal izango dute Erauskin botikatik San 
Pedro kalean aurrera, beraien etxe eta 
garajeetatik sartu eta ateratzeko.

PORTUA BERRIZ HIRITARTZEKO LANEN
HIRUGARREN FASEA HASI DA ZULOAGA KALEAN

Gabonak arte, Hondar taberna 
eta Hermandadearen arteko za-
tian egingo da lan eta 2,9 milioi 
kostatuko dituen obra hau ekai-
nera arte luzatuko da

ENBATA PARETIK AURRERA, BIZILAGUNAK BAKARRIK X.S.

OBRA HASI BERRITAN EGINDAKO ARGAZKIA  X.S.

KULTUR ETXE BERRIA ETA OLAZABAL PARKEA
ZABALIK DAUDE DENDA KALEAN

Musika ikasleek eta hauen fami-

liek, irakasleek, Bandak eta txis-

tulariek ere ilusioz hartu dute 

luzaroan itxarondako egoitza

Bi urte eta gehiago pasa dira Denda kalean 
Musika Eskolaren egoitza zaharra bota eta 
Kultur Etxea egiteko obrak hasi zirenetik. 
Ez da obra erraza izan, eta zenbait bizila-
gun aurka izan zituen, bai eta

arazoren bat edo beste, batez ere zimen-
datze-lanek iraun zuten bitartean.

Zorionez, hura dena pasa da eta azkenean, 
Kultur Etxea zabaldu berria da. Eraikinak 
sotanoa, behe solairua eta hiru pisutan ba-
natuta, musika eta dantza ikasteko instala-
zio ederrak ditu.

Besteak beste, sotoan, erakusketa-gela 
egongo da (Zuloaga Etxea berritu arte, 
hori bai, artxiboa hona eramango da) eta 
Bandak eta txistulariek entsegu-gela eta 
bulegoak izango dituzte.

OLAZABAL PARKETIK KULTUR ETXEAK AGERI DUEN ITXURA X.SAGARZAZU

Beheko solairuan, 150 lagun ingururent-
zako ekitaldi eta kontzertuetarako aretoa 
dago, eta harrera eta bulegoak, besteak 
beste.

Gaineko beste hiru pisuetan, tamaina guz-
tietako ikasgelak musikarako, liburutegia, 
biltegiak... Eta baita dantza ikasteko bi gela, 
aldagela eta dutxekin.

“Lekua nahikoa izango dugu orain eta gure 
asmoa azarotik aurrera dantza ikasketak 
ere ematea da”, esan digu Arantxa Arzak, 
Hondarribiko Musika Eskolako

gerenteak, Kultur Etxean irailaren 22an 
egin zen ate irekien egunean.

Hondarribiko Musika Eskola, Musika Ban-
da eta Txistularien Banda izango dira 5,6 
milioko kostua izan duen eraikin berriaren 
erabiltzaile nagusi.

Honetaz gain, Udalak beste elkarte eta 
erakundeei zabalduko die instalazioen era-
bilera (bereziki, ekintza aretoarena). Ho-
rretarako, erabilera baldintza eta arauak 
definituko dira aurki.

Bisitaldien egunean ere han topatu genuen 
Alfonso Moreno-Arrones, Hondarribiko 
Musika Banda elkartearen presidentea. 
“Gurutzat, aldaketa haundia izango da 
egoitza berri hau. Puntaleko eskolan ibili 
gara azken aldian eta hestu genbiltzan han 
60 musikari gela batean sartzeko. Orain, 
arazorik gabe entsaiatu ahal izango dugu”, 
esan zigun berak.

Bisita gidatuak hiru txandatan burutu ziren 
eta etorritakoek, eraikina ikusi ondoren, 
ekintza aretoan Bandako eta Musika Esko-
lako musikariak entzun ahal izan zituzten, 
lehenengo aldiz.

“Asko gustatu zait eraikina, oso zabala eta 
polita. Tronpeta, klarineetea eta txirula jo-
tzen dituzten bilobak dauzkat, eta nire aita 
ere Musika Bandako kide izan zen bere 
garaian. Ilusioa egiten dit horrenbeste ur-
teren ondoren herriko musikariek egoitza 
ederra izango dutela ikusteak”, esan zigun 
San Nikolas kaleko bizilaguna den Pilar Be-
llok.

Kultur Etxeaz gain, ondoan dagoen Ola-
zabal parke berria ere zabalik da. Hone-
tan, eta bizilagunek hala eskatuta, belardi 
ederra dago eta umeen jokoetarako, han 
egondako zuhaitz zaharraren enborreko 
zatiak aprobetxatu dira.

TRIKITILARIAK, EKINTZA ARETO BERRIA ESTREINATZEN X. SAGARZAZU

JENDEA, KULTUR ETXEAN EGINDAKO BISITA GIDATUAN X. SAGARZAZU

OHARRA: Zenbait irakurlek hala eskatuta, uztaileko Ganbarako Kutxako argazkia 
publikatzen dugu, tamaina egokiagoan



943 64 03 66Telf :
Fax:

20 Ingurumenaren txokoa

Naroa Susperregi

TOKIKO EKINTZA PLANAREN VI. EBALUAZIO ETA 
JARRAIPEN PROGRAMA

Hondarribiko Udalak, bigarren aldiz, Tokiko Ekintza Planaren Ebaluazioa eta 
Iraunkortasun Adierazleen kalkulua gauzatu du. 

Tokiko Agenda 21en Ebaluazio eta Jarrai-
penerako VI. Programan parte hartu zuen 
Hondarribiko Udalak, aurreko urteko 
urrian hasi eta 2012ko maiatza bitartean. 
Programan honen helburuak ondoren-
goak izanik:

• Hondarribiko Tokiko Ekintza Plana (TEP) 
zein mailatan gauzatu den ebaluatzea eta 
haren programazioa egitea. 
• Hondarribiko Iraunkortasun Adierazleak 
kalkulatzea.
• Udalaren eta udalerriko Berotegi Efe-
ktuko Gasen (BEG) Inbentarioetarako 
Adierazleak Kalkulatzea. 

Beraz, urteroko programan honen bidez, 
bigarren aldiz, Hondarribiko Udalak, au-
rretik aipatutako helburuak gauzatu ditu. 

Ekintza Planaren gauzatzea eba-
luatzeko prozesuaren helburu nagusia, 
planaren ekintza bakoitzean burutu di-
ren jarduerak xehetasunez ezagutzea da. 
Beraz, prozesu honek, aukera ematen du 
Udal batek plana, onartu deunetik, urte-
urtero izan duen ezarpen maila zenbakiz 
adierazteko.

HONDARRIBIKO EKINTZA PLANA-
REN EBALUAZIOAREN EMAITZAK:

Planeko ekintza kopurua: 209
Lurraldeko batez besteko balorearekin al-
deratuz ekintza kopurua altuagoa da. 

Izaera jarraia duten planeko ekint-
zen portzentaia: %41
Zenbat eta izaera jarraiko ekintza gehiago 
izan orduan baxuagoa izango da ezarpen 
mailaren emaitza, ekintza hauek urtero 
gauzatzen baitira eta ez baitira amaitutzat 
ematen.
Planean parte hartzen duten eragi-
leen kopurua: 17
Parte hartzen duten eragileen kopurua, 
hau da, planaren ezarpenean esku hartzen 
duten udal-arduradunen kopurua, Lurral-
deko batez besteko balorearekin aldera-
tuz baxuagoa da.

Planaren ezartze maila orokorra 
2011ko abendura arte: 

Kasu honetan, ebaluatutako azken urteko 
hazkuntza %10ekoa. 

Ezartze maila bataz besteko datue-
kin alderatuz:  
Planaren gauzatze maila Gipuzkoako ba-
taz besteko baloreekin konparatuz, udale-
rriak bataz-bestekoarekiko gauzatze maila 
antzekoa daukala beha daiteke. 3. ezarpen 
urtean, udalerriak %28ko gauzatze maila 
lortu du eta denbora berdinean lurralde-
ko udalerrien bataz bestekoa %38,8koa 
da. Konparaketa Eneko bataz bestekoare-
kin egiten badugu balorazioa antzekoa da. 

Ezartze maila altueneko lerro estra-
tegikoak:

Lortutako ezartze maila:   
Planaren ezartze maila moderatua da, 
bere 3. ezarpen urtean %28 lortu duelarik. 
Hau Udalsarea 21eko udalerrien ekintza 
planentzako ezarrita dauden helburu ko-
munetatik urrun dago. 

Ezartze mailaren joera:  
Gauzatze erritmoa, helburuko hazkun-
dearekin konparatuta moderatua da. 

Hau guztiaz gain, Hondarribiko Iraunkor-
tasun Adierazleen Sistemaren kalkulua 
ere gauzatu da, programa honen baitan, 
baina hauen emaitzak hurrengo alean ar-
gitaratuko dira.

ESKIFAIA ABESBATZAK TXIKI ETA GAZTEEN KORUAK 
ABIAN JARTZEKO PROIEKTUA MARTXAN DU

Astearteetan egingo dituzte 
entseguak bi koru berriek eta 
Iñigo Salaberria izango dute zu-
zendari aro berri honetan

Askok eta askok estimatzen dugu Honda-
rribian Eskifaia Abesbatza kultur elkarteak 
egiten duen lana.

Bai ahots nahasien Eskifaiak zein ahots 
zuritako emakumeen Xatzek ere, maila 
musikal ona izan dute urteetan zehar eta  
musika maite duten hondarribiar askoren

gozamenerako, kontzertu ugari eman zein 
antolatzen dituzte urtero.

Oraingoan, bestelako albiste ona dakarki-
gu Eskifaiak. Izan ere, askok dugu gogoan 
90.eko hamarkadara arte  biziki estimatua 
izan zen Eskifaia Txiki abesbatza. Umeekin 
lan ederra egin izan zuten urte guzti haie-
tan eta koru nagusien harrobi oparoa izan 
zen talde hau.

Albistea hauxe dugu. Eskifaia abesbatzak 
berriz ere abian jarri nahi du txikien ko-
rua (8 eta 13 urte artekoentzat) eta baita

gaztetxoen koru bat ere (14 eta 18 urte-
ko neska eta mutilekin).

Elkarteak sustatu du proiektua eta zuzen-
dari eta arduradun nagusi Iñigo Salaberria 
izango da. Kantatzera animatu nahi du-
tenek, aski dute astearteetan Eskifaiaren 
egoitzara jotzean (17:15ean txikiek eta 
18:15ean gaztetxoek).

Ez da erronka erraza izango ume eta gaz-
teek aisialdirako hainbeste aukera dute-
nean. Zorte ona opa diegu!

ESKIFAIA ABESBATZAK JOSTALDI FRONTOIAREN ALBOAN DUEN EGOITZA x.s.

KATUAREN 
MEZUA

Jexuxmari Mendizabal

Irlandarra da honako kontakizun hau; an-
tzinako kontakizun famatua, nonbait,
Irlandan. Klasikoa. Gainera, disko bat ere 
atera zuen 2003an Ted Leok (‘Ted Leo eta 
farmazialariak’ taldeak), ipuin honen ma-
mienean datorren esaldia diskoari izena 
(Tell Balgeary, Balgury Is Dead) emateko 
erabiliz; «katuaren mezua», hain zuzen 
ere, ipuinaren tituluak dioen moduan.

Azaroko gau batean, baserritar behartsu 
bat oso goiz jaiki zen ohetik. Hirira
joan beharra zeukan derrigor, txahala 
azokan saltzera. Eta hiria urruti zegoen. 
Eguna argitu baino askoz lehenago, ilun-
petan hotzak, bidean han abiatu ziren ba-
serritarra, zaldia eta txahala, hirurak ere 
kopetilun, euripean, tipi-tapa… Denbora 
asko baino lehen, berak bezalaxe azokara 
zihoazen beste batzuekin topo egin zuten. 
Gaitz erdi, lagunak biderako. Edozein mo-
dutan, nekazari eta abere eta gurdi, lastar-
gien argitan ilaran, guztiek ere ez zuten 
nahi orduko hiria jo.

Behin azokan zela, goiz osoan ez zitzaion 
gure baserritar behartsuari txahal erostu-
nik tokatu. Atzenean, eguerdian berandu, 
saldu zuen horratik nolabait, prezio eska-
sean oso. Bihotza erorita, sabela behin-
tzat piztu nahi, eta berarekin zeramatzan 
zezina-gaztak jan zituen gizonak, ardoz 
ondo bustita.

Gero, zaldi gainera igo eta etxera bueltan 
abiatu zen, lau hankakoa bere kasa, bere 
pausoan utzita. Nekatuta zegoen gizajoa. 

Lo hartu zuen, buruak batetik bestera 
balantza egiten ziola. Tarteka-tarteka, bi-
dean traba edo dena delakoren bat baldin 
bazen, esnatzen zen; baina lo gero berriz 
ere.

Hala, Intxigelako kanposantu aurretik pa-
satzen ari zela, katu batek, ateko burdinsa-
re artetik burua aterata, hala esan zion:

- Balgearyri esaiozu Balgury hil dela.

Batere kasurik ez zion katuaren esanari 
egin gure baserritarrak.

Etxera ailegatu, zaldia orraztu eta abar…, 
gauza da, gau ilunkeran, berandu egin zue-
la buruz buru emaztearekin.

- Eta…? - honek-. Azokan zer moduz?

- Ba! - senarrak-. Azokan, azokan… 
Azokan betiko moduan!

- Irabazi onik badugu txahalarekin?

- Ez.

- Jende asko al zen?

- Bestetan bezalatsu, nik uste. Ez nindunan 
jendea kontatzen ibili.

- Eta? Zer berri? Zer nobedade kontatzen 
dik jendeak?

- Jendeak zera kontatuko din… Ezer ere ez!

- Azokan konturik ez dela? –andreak, ha-
serretzen hasita.

- Ez. Ezer berezirik ez.

- Beraz, halako ibiliak egin dituk, hiriraino 
joan haiz, azokan orduak eman dituk…, 
eta ez dakark notiziarik!? Alerik ere 
ez!? Horretarako, etxean geratuta hobe 
huan…

Bat-batean, gizajoak bake santuan geratu 
nahi ba eta, katuarena gogoratu zuen.

- A, bai –esan zion emazteari-. Zera… 
Intxingela-ko kanposantuan, ateko bur-
dinsarean, katu bat ikusi dinat.

- A ze notizia, motel! –andreak.

- Katuak hauxe esan zidan: «Balgearyri es-
aiozu Balgury hil dela».

Momentu hartan, sutondoan etzanda erdi 
lotan zegoen katua altxatu derrepente 
eta, mutturtuta, purrust egin zion baserri-
tarrari, esanez:

- Zergatik ez didazu lehenago esan? Be-
randu iritsiko naiz hiletetara!

Eta etxetik rau! irten, eta tximistak hartu-
ta han galdu zen ilun beltzetan barrena.

Jesus Mari Mendizabal Iraola
“Bizargorri”

LAN-EREMUAK ETA HERRIALDEAK
Madagaskar eta Kanbodian egiten dituzte proiektuak, hezkuntza arloan bereziki. Due-
la 18 urte sortu zen elkarte hau Granadan eta Hondarribiko Udalarekin elkarlanean 
12 urte egin ditu dagoeneko.

PROIEKTUAK ETA PROGRAMAK
Kalean bizi diren familiekin egiten dute lan. bereziki, umeekin bakarrik dauden ame-
kin. Hauei ogibide bat emateko ikastaroak ematen dizkiete eta umeak ere eskolaratu 
egiten dituzte, elkarteak dituen egoitzetan.

UDALETIK JASOTAKO DIRU-LAGUNTZAK
2010. urtean, 8.000 euro jaso zituen elkarteak Madagaskarreko kaleko emakume eta 
familiekin hezkuntza proiektua burutzeko. Iaz, aldiz, 4.000 euro jaso zituzten, neska 
gazteak prostituziotik aldentzeko proiektu baterako.

OHARRA-AKATSEN ZUZENKETA: Uztaileko alean aurkeztu genuen GKEaren izena GURE 
LAGUNTZA da, eta ez Lagun Artean. Barkamena eskatzen diegu akats honengatik erakun-
deari berari eta gure irakurleei.

FUNDACIÓN AGUA DE COCO

MIREN SALABERRIA DA ERAKUNDE HONEK HONDARRIBIAN DAUKAN ORDEZKARIA X. SAGARZAZU

HARREMANETARAKO

Webgunea
www.aguadecoco.com

Telefonoa
958251701-661498452

Posta elektronikoa
sede@aguadecoco.com

HONDARRIBIKO URREZKO TXORIA

Gaur, irakurle ameslari, Historiaren leihotik 
atal honetan mirari baten berri eman behar 
dizut: leihoa ireki eta suzko txori dantzari bat 
sartu da barne barnera Hondarribiko histo-
riaren orri  berria osatzearren. Hondarribiak 
Arte munduan  urrats historikoa eman du. 
Munduko adituen arabera zazpi dira arte 
ederrak eta haietan Hondarribiko seme-
alabek beraien ekarpen handiak zein txikiak 
egin dituzte. Zeuk, irakurle, ahaleginak egin 
eta jar dezakezu izenik bakoitzaren barruan: 
pintura – eskultura – arkitektura – literatura 
– musika –  zinema eta dantza. Azkena falta 
zuen gure herriak eta orain, Itziar Mendizabal  
artistari esker, osaturik daukagu Hondarribia 
goi mailako sormenaren mundu  eskergarri 
horretan. Gainera, herri honi itsatsia dugu 
Itziar, Londreseko Royal Balleteko lehen 
bakarlaria. Izan ere, Hondarribiarekiko loka-
rri sendoak zabaltzen ari da gure suzko txo-
ria munduan zehar: “Urruti bizi naizen arren, 
herria, etxekoak eta lagunak beti sentitu izan 
ditut nigandik gertu”.

Hondarribiak jakin badaki zenbat zor dion 
Itziar bezalako bati eta aurtengo jaien ha-
sierarekin batera “urrezko intsignia” eman 
dio, esker onez eta buru-bihotzez. Egun 
horretako ekitaldian herri zati bat egon zen 
Udaletxeko Areto Nagusian, eta horren be-
rri gazteleraz emanda dago. Gaur, Itziarren 
lehendabiziko eta maitasunezko hizkuntzaz, 
ahal dudan bezalatxo, saiatuko naiz egiten. 
Horretarako, egun historiko eta hunkigarri 
hartan esana zure eskura, euskal irakurle, 
jarriko dut zeuk ere goza,  senti eta parte 
har dezazun. Hona hemen,  labur emanda, 
bertan entzuna eta idatzia.

ALKATEAREN AGURRA

Ekitaldiaren hasierako hitzak, Aitor Kere-
jeta alkatearenak izan ziren. Horien bidez, 
Hondarribiko jaien kokapenarekin batera 
Alkateak  Itziarri  urrezko saria ematea-
ren zergatiak aitortu zituen. Hona hemen 
aipu aukeratuak:  
“Puntu-puntuan iritsi dira berriro Guada 
lupeko Amabirjinaren jaiak, gure bizitzak 
eta gure Hiriarena harrotuz…Harrota-
sunez esan dezakegu Hondarribiak histo-
ria luze eta oso garrantzitsua duela, eta 
gure jaiak dira historia honen islada. Gure 
arbasoek egindako lanari esker jaso dugu 
herri honetako ondare historikoa, pentsa 
moldeak, bizimoduak, ogibideak (arrant-
za, nekazaritza eta abar). Gure esku dago 
ikastea, gordetzea, hobetzea eta modu 
egokian gure seme-alaben esku uztea…
Herri baten historian herriko bizilagunak 
dira garrantzitsuenak, historia bera egiten 
dutenak. Azkeneko urteotan ohitura bi 
hurtu dugu Udaletik, gure herriko elkarte 
edo pertsonei, erakunde honek duen ikur 
edo sinbolo garrantzitsuena  ematea,  he-

rriaren alde egindako lana eskertzeko eta 
gure miresmena azaltzeko. Bizitza hone-
tan egin dezakegun gauzarik onena da 
besteek egiten duten lana edo daramaten 
bizitza aintzat hartu eta azpimarratzea, 
gure bizimodurako ikaskizunak izaten 
baititugu beti. 

Aurten Itziar Mendizabal Escribanori  
emateko erabakia hartu dugu. 
Horrelako erabakiak hartzen ditugunean 
badakigu merezi duten pertsonen artean, 
bat aukeratu eta besteak hurrengo bate-
rako geratzen direla. 

Baina erabakia aho batez hartu dugu eta 
hori ere Itziarren meritua da. 2012. ur-
teko Urrezko Intsignia beraz, Itziar Men-
dizabal Escribano andreari ematen zaio, 
dantzaren munduan erakutsitako ibilbide 
profesional bikainarengatik, bere balio 
artistiko eta pertsonal handiengatik, eta 
Hondarribiaren izena nazioarteko ant-
zoki nagusietaraino era ezin miresgarria-
goan eramateagatik”. Bukatzeko,  Alka-
tearen hitz historikook:

dan zenbat maite nauen nire herri honek; 
eta espero dut, nik ere, nire dantzaren 
bidez, zenbat maite zaituztedan erakutsi 
izana. Egun hura hunkigarria izan bazen, 
gaur ezin dut hitzekin azaldu egun hone-
tan, Hondarribiko Jaiak hastearekin bate-
ra, Hiriko Urrezko Intsignia jasotzeak zer 
sentiarazten didan. Bihotzaren erdi-erdian 
joa nauzue. Esan bezala, hamasei urte da-
ramat etxetik kanpo, munduan hor zehar 
nire umetako ametsa betez. Izan ere, balet 
dantzari esker, Arma Plazako ikastolatik 
mozorrotuta ateratzen zen neska txiki 
hura ez da askorik aldatu, orain ere egun 
batean printzesa, bestean sorgina eta hu-
rrengoan aztia bainaiz oholtza gainean.
Milaka jira egin dut, bai,  munduan zehar 
hatz puntetan dantzan; baina, oraindik ere, 
nire sustraiek hemen jarraitzen dute sen-
do; eta gaur inoiz baino sendoago. Mila es-
ker, alkate jauna. Merzi, Intsignia eder hau 
merezi dudala erabaki duzuen denokeri. 
Eskerrik asko zuri, Hondarribia, ohore 
handi honengatik. Eskerrik asko!”.

Horrela, suzko txoria izan zenak Honda-
rribiko historiaren orri berria idazten la-
gundu digu. Orain, herria Hondarribiago 
da eta Itziar hondarribiarragoa. Dantzari 
hondarribiar , segi hegan munduan zehar!

“Itziar: jaso Hiri honetako ikurrik nagusie-
na, hondarribiar guztion izenean, bihotz-
bihotzez, eta ez ahaztu hemendik aurrera 
zure erantzukizuna Hondarribiarekiko 
areagotu dela. Zuk orain gure Hiriaren 
saria nagusia jaso duzu, disfrutatu eta era-
man harrotasunez mundu guztian zehar. 
Zorionak!”.

ADITUAREN EKARPENA

Itziarren bizitza eta maila artiskoa Iratxe 
Arantzibia adituaren eskutik  era ereduga-
rriaz jaso genuen, ipuin baten bidez. Hona 
hemen, bederen, euskarazko atalak: “Alka-
te jauna, hondarribiarrak eta, noski, Itziar 
Mendizabal: eguerdion guztioi! 	
Hemen nago zuen aurrean ipuin bat kon-
tatzeko. Eta, ipuina denez, horrela hasten 
da. Behin batean, Gipuzkoako kostaldeko 
hiri eder batean, Hondarribian esate ba-
terako, neska txiki batek, lau urte beste-
rik ez zuela, bere amatxori baleteko klase 
batera eramateko eskatu zion… Hamalau 
urterekin Madrilera joan zen Victor Ulla-
te irakaslearengana. Mila bederatziehun 
eta laurogeita hamabostetik (1995) mila 
bederatziehun eta laurogeita hemezor-
tzira (1998) berarekin ikasi zuen dantza. 
Eta halaxe, egun batean, Cadizen, 1998an,  
“On Kixote” arte lanean aritu zen…Al-
daketa bat egin behar izan zuen… Ho-
rregatik, Zurichera joan zen. Bi mila eta 
bederatzi (2009) urteak oso berri onak 
ekarri zituen: Benois de la Danse Sarirako 
izendatua izan zen Itziar, eta Gipuzkoako 
Errebelazio Saria lortu zuen. Donostiako 
Antzoki Zaharrean hartu zuen Itziarrek 
Gipuzkoako Errebelazio Saria…Eta he-
men, Euskal Herrian, gure antzokietan, 
sarritan dantza egin izan digu Itziarrek… 

Bihotz-bihotzez, Itziar, zorionak! Eta espe-
ro dezagun zure dantza ibilbidearekin asko 
gozatzea. Zorionak, Itziar!!!  Eskerrik asko.

ITZIARREN HITZAK

“Egun on. Egun on, guzti-guztioi. Amak 
kontatu izan dit, Arma Plazako eskolau-
rrean nenbilela, behin baino gehiagotan 
Aninak, nire bila etorrita, lotsa-lotsa eginik 
ekartzen omen ninduela etxera, edozein 
modutako disfrazekin ateratzen omen 
nintzelako kalera. Egun batean sorgina 
nintzen, bestean printzesa, hurrengoan 
aztia… Halakoxea nintzen umetan, gure 
hiriko beste edozein haur bezalakoxea: 
fantasiaz eta ametsez bete-betea.

Amets haiek nire herritik, Hondarribitik, 
kanpora irtetera eraman ninduten. Hama-
sei urte joan dira dagoeneko pausu hura 
eman nuenetik. Hala ere, ez naiz inoiz 
nire herritik urrun sentitu, hemen baiti-
tut senideak eta lagunak, hemen baitaude 
nire sustraiak sendo, ongi finkatuta. Baina 
kostata lanpernak, eta momentu zailetan 
zutik mantendu ahal izan banaiz, sustrai 
horiexei esker izan da. Zuek denek eta 
nire herriak arnasa eman izan didazue, 
hankak beti lurrean ditudala mantendu 
izan nauzue; eta, horregatik, beti izango 
naiz esker oneko.
Aurtengo uztailaren 27an Itsas Etxean es-
kaini genuen balet-ikuskizunak erakutsi zi



Aisialdia / Liburuak26

19 Kamera

19 Kamera, Jon Arretxe: Trama paralelo 
batzuek osatzen dute umorea eta gor-
dintasuna konbinatzen dituen nobela 
beltz hau: Palankako klub bateko prezio 
susmagarriak, trafikatzaileen arteko 
istiluak, adin txikiko prostituta baten 
desagerpena, kaputxadun talde baten 
jipoi eta hilketak…

Animalien Kumeak

Animalien kumeak, Ars edition: Base-
rrian animalia asko bizi dira. Ezagutzen 
dituzu? Ukitu, sentitu eta eman begiratu 
bat. Animaliarik gustukoenak, ukitzeko 
moduan. Kalitate handiko materiala, 
sentipenekin jolas egiteko.

Sacamantecas Nuen Aita

Sacamantecas nuen aita, Aitor Arana: 
El alavés Juan Díaz de Garaio violó 
y asesinó a seis mujeres en los alre-
dedores de Vitoria-Gasteiz, entre los 
años 1870 y 1879. A alguna de ellas la 
mutiló de forma terrible, y así, pasó a 
la historia con el nombre que se usa-
ba entonces para asustar a los niños y 
niñas: Sacamantecas.

Hiru Gutun Iruñetik

Hiru gutun Iruñetik, Patxi Zubizarreta: 
1939ko uztailaren 25ean, aurrena Irati 
treneko merkantzia bagoietan Irunbe-
rriraino eta kamioietan gero, ehundaka 
preso eraman zituzten Iruñetik Erronka-
ri ibarraren izen bereko herrira. Txerrien 
pare metatuak, herritarrek zer ganadu 
mota ote zekarten galdegin zioten elka-
rri, edota igitariak, txerpolariak edo iji-
toak ote ziren. 

Piztiaren Begiak

Piztiaren begiak, Alberto Ladron Ara-
na: Kartzelan urteak pasatu eta gero, 
iraganeko zorrak garbitu nahi dituen 
gizasemea, batetik; negozio ilunak tar-
teko postutik baztertu zuten eta bere 
bizkarra zaindu behar polizia, bestetik. 
Ehiztari-sena dute biek, eta bata bestea 
harrapatu nahian dihardute, eginahal 
guztian. 

Tagus Zaldi-gizona

Tagus zaldi-gizona, Adam Blade: Aban-
tiak heroi bat behar du. Azti gaizto 
baten madarikazioak Piztia magikoak 
sorgindu ditu. Lehen erresuma babes-
ten zuten Piztiek, baina orain erresuma 
suntsitzen ari dira. Tagus Zaldi-gizona 
landetako herritarrak eta animaliak ika-
ratzen ari da. Tomek geldiaraziko ote 
du?

HONDARRIBIA 250
2012ko   IRAILA



Bidasoa Bizirik 27HONDARRIBIA 250
2012ko IRAILA

IDEIAK ENPRESA 
BIHURTZEN

Autoenplegua oso alternatiba interesgarria da, lan-merkatuak enplegua aurkitzeko aukerarik eskaintzen ez duenean edo gure 

asmo profesionalak asetzen ez dituenean. Horren jakitun, Bidasoa bizirikek “ideiatik enpresara” Tailerraren beste edizio bat an-

tolatu du, hain zuzen ere, autoenplegua bere lan-aukera izan daitekeela uste dutenentzat.  

Tailer honetan, ekintzailetzaren kontzientzia akuilatuko da, negozio-ideiak antzematea landuz. Ikastaroaren lehenengo astean, 

ekintzaile orok garatu beharreko kualitate pertsonaletan ardazten da prestakuntza. 

Hurrengo asteetan, praktikoagoa izango da ikastaroa: negozio-ideiaren diagnostikoa egin ahal izango da, eta enpresa-plana egi-

teko tresnak ezagutuko dira. Era berean, pertsona bakoitzak bere enpresa-proiektuan kontuan izan beharreko hainbat alderdi 

(legeak, fiskalitatea, finantzaketa, salmentak, eta abar) ezagutzera emango dira.

Noiz eta non

Ikastaroa urriaren 1a eta 31 bitartean emango da, astelehenetik ostiralera, 09:00etatik 13:00etara. Guztira, 80 ordu izango dira, 

Bidasoa bizirikeko autoenpleguaren departamentuan, Ama Birjina Mirarietakoa kalean, zk. g., Iraso gizarte-zentroaren parean. 

Nola izena eman ikastaroan

Parte hartu nahi dutenak gurekin harremanetan jar daitezke, honela:

- ideiakbizirik.com webaren bidez 

- Telefonoz: 943 633 937.

- e-mailez: empresas@bidasoa-activa.com

NOR DA ARGAZKIAN AGERI DENA? NOIZ ETA
ZERGATIK EGIN ZUTEN HIRIKO ADOPZIOKO SEME?

Hilabete honetan, gure lehiaketa argazki 

kontuetara bueltan da. Abuztuan Herriko 

Kontu Zaharrak bidaltzera animatu zin-

tuztegun, baina oraingoan ez dugu erant-

zunik jaso eta beraz, saridunik ez dugu.

Baina goazen harira. Argazkiko eskultura 

non dagoen erraz asmatuko duzue ge-

hienek, baina galdera bestelakoa da: Nor 

da eskultura honen protagonista eta noiz 

eta zergatik izendatu zuten Hondarribiko 

Adopziozko Seme? Kontaiguzue berari 

buruz dakizuena.

 

Erantzuna daukazuenean, bidali Udal Eus-

kara Zerbitzura posta bidez, zuen izen-

abizenak, helbidea eta telefonoarekin ba-

tera. Helbidea, Panpinot kalea 14-16 da. 

Azken eguna urriaren 14a izango da.

Oraingoan ere, Beko Errota jatetxean bi 

lagunentzat afari bikain bat izango du sari 

asmatzaileen arteko zozketan aukerat-

zen dugunak. 

OTXOTENEA BASERRIKO BERRA-OLASO FAMILIA 
AGERI ZAIGU 1906. URTEKO ARGAZKI HONETAN

Oraingoan ere, dokumentu ederra dakarkizuegu. Argazki hau Fermin Olaskoaga gure aldizkariko kolaboratzaileak ekarri digu eta 

1906. urtekoa da. Bertan, Otxotenea baserrian bizi zen Berra-Olaso familiko kideak ageri zaizkigu.

Zutik: Francisco (1879-1931), nekazaria eta 1904. urtean Maria Vicenta Arotzena Beobiderekin ezkondua; Sabino (1880-1945), 

arrantzalea eta Isabel Darzeles Arotzenarekin 1907. urtean ezkondua; hirugarrena, Pedro José (1882-?), ondokoa José Bernardo 

(1887-?) eta bosgarrena Manuel (1889-1941), baserri berean jarraitu zuena eta 1915ean Carmen Iartza Oronozekin ezkondua; 

lehenengo emakumea Micaela da 81892-1980), Eduardo Alkain Arbururekin 1915ean ezkondu zena; eta ondokoa, Paulina (1894-

1973), Gabino Alkain Arbururekin 1919an ezkondua. Eserita, Demetria (1884-?), Felipe Zapiain Goñirekin 1909an ezkondua; Fran-

cisco Berra Aristizabal (1852-1931), aita, Bordaberritxikiko seme zaharrena eta 1878an Otxoteneara ezkondua eta bere ondoan, 

Dominica Olaso Pui (1859-1945), ama eta baserri bertako alaba. Makurtuta, Maria (1896-?), Errandoneako Miguel Arrieta Uranga-

rekin 1919an ezkondua eta Irunera bizitzera joan zena eta azkenik, Evaristo (1900-1921), ezkongabea eta baserri honetan hila.

Bidali argazkiak Udal Euskara Zerbitzura (Pampinot Kalea, 14-16) edo posta elektronikoz, info@zifcomunicacion.com helbidera!

1ean: ALVARO Eizagirre Martinez, Zarautzko Agustin eta Tolosako Mariaren semea.
2an: ION Zeberio Personat, Hondarribiko Xabier eta Hondarribiko Leireren semea.
8an: OLATZ Otero Minchero, Irungo Juan Jose eta Donostiako Lourdesen alaba.
9an: JOSU Itza Diaz, Hondarribiko Asier eta Buenos Airesko Noelia Soledaden semea.
14an: OINATZ Dominguez Urtzelaieta, Irungo Mitxel eta Hondarribiko Aitziberen semea.
19an: TELMO Ramos Zabala, Arrasateko Ruben eta Hondarribiko Alaitzen semea.
22an: OIER Goikoetxea Puerto, Irungo Borja eta Lesakako Lorenaren semea.
24an: MARKO Arrubarrena Balda, Irungo Gorka eta Irungo Leireren semea.
25ean: ANDER Anillo Muñoz, Santanderko Ignacio eta Hondarribiko Amaiaren semea.
27an: ETHAN Garate Montero, Hondarribiko Aritz eta Hondarribiko Raquelen semea.
28an: BEÑAT Tristan Goikoetxea, Hondarribiko Zigor eta Hondarribiko Nerearen semea.
29an: INES Bastida Odriozola, Donostiako Gregorio eta Donostiako Noemiren alaba.
31n: ANDER Lopez Ribes, Hondarribiko Iñigo eta Hondarribiko Ruthen semea.
31n: XABI Lopez Ribes, Hondarribiko Iñigo eta Hondarribiko Ruthen semea.
31n: ERIN LISS Johansson Le Cousster, Osterhning-eko (Suedia) Martin Liss eta Clamart-eko (Frantzia) Soleneren alaba.

11n: IÑIGO LUIS Berges Angulo, Irungoa, eta MONICA Andujar Velado, Irungoa.
11n: ALEC JOHN Littlechild, Barnstaple-ko (Britainia Handia), eta AINHOA Larrañaga Getaria, Hondarribikoa.
24an: PABLO Amunarriz Sagartzazu, Hondarribikoa, eta IVONNE ISABEL Barrera Romeo, Mexiko-koa.
25ean: MAX BERNARDO Button, Iruñakoa, eta NEREA Uranga Ugalde, Andoaingoa.

1ean: HERMENEGILDA Sacristan de Frutos, Fuenterrebollo-koa (Segovia), 94 urte, Jaitzubiako Karmeldarren monastegian.

2an: TERESA Elizazu Miranda, Hondarribikoa, 98 urte, Bernat Etxepare kalean.

4an: BENITA Oronoz Agirre, Hondarribikoa, 93 urte, San Pedro kalean.

6an: JOSE LUIS Oiartzabal Arrieta, Hondarribikoa, 44 urte, Amute kalean.

6an: MIKEL Tumas Vega, Hondarribikoa, 47 urte, Irunen.

10an: RAFAELA Ezponda Goikoetxea, Hondarribikoa, 90 urte, Satarka kalean.

16an: JOSE LUIS Garcia Sanchez, Fuenmayor- koa (La Rioja), 78 urte, San Gabriel egoitzan.

17an: MARIA JOSEFA Lopez Etxebeste, Hondarribikoa, 80 urte, Arkollan.

19an: GREGORIO Olasagasti Etxaide, Hondarribikoa, 90 urte, Amutalde kalean.

19an: TERESITA Dorronsoro Goikoetxea, Ataungoa, 82 urte, Iger bidean.

25ean: MARIA PILAR Zozaia Otxoa, Hondarribikoa, 89 urte, Denda kalean.

27an: ILDEFONSO Gebara Eguren, Irungoa, 90 urte, Zubieta kalean.

27an: RICARDO Viyella Ugarte, Donostiakoa, 69 urte, Biteri kalean.

31n: JUAN MARIA Amunarriz Virto, Hondarribikoa, 77 urte, Ramon Iribarren kalean.

Txangurrua (Cancer pagurus): 301,00 kilo.
Olagarroa (Octopus vulgaris): 832,31 kilo.
Bestelakoak: 168,30 kilo.

Altak Jaiotzak: ..............................15, eta kanpotik etorriak: 70

Bajak Hildakoak: ...............................14, eta herritik joanak: 41

Biztanle kopuru orokorra: ..............................16.795 bizilagun

Bazkide berriak: 
- 19 gizon eta 15 emakume. 

- Horietatik 18 heldu, 16 haur. 

- Guztira 34.

Ekarri diren liburu berriak: 
- 13 euskaraz, 140 gaztelaniaz eta 30 bes-

telakoak. 

- Guztira: 183 liburu.

Mailegatutako liburuak: 
- 284 euskaraz, 1920 gaztelaniaz eta 111 

bestelakoak. 

- Guztira: 2315 liburu.

Gehien mailegatutako liburuak:

Haurrak: 	

- Euskeraz: DENOU,V.- Teo igerika ikas-

ten.- Timun Mas: Elkar

- Gazteleraz: KINNEY, J.- Un pringao to-

tal.- Molino

Helduak: 	

- Euskeraz: ARRETXE, Jon.- 19 kamera.-

Erein.

- Gaztelaniaz: LARK, Sarah.-En el país de la 

nube blanca.-Ediciones B.

Tenperaturarik gorena:.............................................................37,5º C, hilaren 17an.
Tenperaturarik beherena:.........................................................14,6º C, hilaren 27an.
Bataz besteko tenperatura:..............................................................................22,7º C.
Bataz besteko hezetasuna:.....................................................................................% 72.
Euri-litroen kopurua:.......................................................................................68,4 mm.
Egunik euritsuena:..................................................................hilaren 25ean 29,5 mm.
Euri indartsuenen unea:........................hilaren 25eko 8,40etan 13,8 mm/orduko.
Egun euritsuak:......................................................................................................9 egun.
Elur egunak:...........................................................................................................0 egun.
Kazkabar egunak:..................................................................................................0 egun.
Ekaitz egunak:........................................................................................................egun 1.
Behe-lainoko egunak:...........................................................................................0 egun.
Ihintz egunak:........................................................................................................9 egun.
Zeru oskarbia:.......................................................................................................3 egun.
Zeru lainotua:.....................................................................................................16 egun.
Zeru estalia:...........................................................................................................9 egun.
Eguzki kopurua:.............................................................................................225,3 ordu.
Bataz besteko presioa:...........................................................................1016,4 milibar.
Presiorik gorena:..........................................................1029,1 milibar, hilaren 31ean.
Presiorik beherena:	.....................................................1003,2 milibar, hilaren 15ean.
Haizea >55 Km/ord:............................................................................................0 egun. 
Haizerik indartsuena:...................................hilaren 15eko 7,20tan 41 Km/orduko.

Hegaluzea (Thunnus alalunga): 15.326,00 kilo.
Atun moja (Thunnus obesus): 1.731,60 kilo.
Hegalaburra (Thunnus thynnus): 695.971,00 kilo.
Atuntxiki (Euthynnus pelamis): 70,50 kilo.




